
  

   

 

НАУКА, НОВЫЕ ТЕХНОЛОГИИ И ИННОВАЦИИ КЫРГЫЗСТАНА, № 10, 2021 

  

7 

 

 

 

DOI:10.26104/NNTIK.2019.45.557 

Токторов Э.С. 

ЫКЧАМ ИЗДӨӨ ИШ-ЧАРАЛАРЫНЫН ТЕОРИЯЛЫК ЖАНА УКУКТУК 

АНЫКТАМАЛАРЫНЫН ӨЗГӨЧӨЛҮКТӨРҮ 

Токторов Э.С. 

ОСОБЕННОСТИ ТЕОРЕТИЧЕСКИХ И ПРАВОВЫХ ОПРЕДЕЛЕНИЙ 

ОПЕРАТИВНО-РОЗЫСКНЫХ МЕРОПРИЯТИЙ 

E. Toktorov 

FEATURES OF THEORETICAL AND LEGAL DEFINITIONS 

OF OPERATIONAL INVESTIGATIVE MEASURES 

УДК: 34.343 

Макалада автор ыкчам-издөө иш-чараларынын теория-

лык, практикалык жана укуктук аныктамаларын, алардын 

өзгөчөлүктөрүн, реалдуу ыкчам издөө иш-чараларынын алка-

гында ар тараптуу иликтөөгө аракет кылган. Теманын 

актуалдуулугунун дагы бир жагы, биздин өлкөнүн да, чет 

өлкөлөрдүн да мыйзамдарында, мыйзамдык нормативдик 

актыларында, азыркы күнгө чейин ыкчам издөө иш-чарала-

рынын туруктуу, бирдиктүү аныктамасынын жоктугунда. 

Өз кезегинде юриспруденция жаатындагы теориялык, илимий 

эмгектерде да аталган түшүнүктүн бирдиктүү аныктама-

сынын жоктугу, авторду бул маселеге кайрылууга мажбурла-

ган. Көптөгөгн юрист окумуштуулар аталагн түшүнүккө өз 

аныктамаларын берүүгө аракет кылып келишүүдө. Теориялык 

аныктамалар, ыкчам издөө иш-чараларын негиздөөгө, ыкчам 

кызматкерлердин иш аракеттерине мыйзамдык багыт берүү-

гө, мыйзамдуулукту, мыйзамдык коопсуздукту аныктоого 

керек экенин турмуш далилдөөдө. Жогорудагыларды эске алуу 

менен автор ыкчам издөө иш-чараларынын теориялык жана 

укуктук аныктамаларын аныктоого, алардын 

өзгөчөлүктөрүн баса белгилөөгө, алардын мыйзам чегиндеги 

ыкчам издөө иш-чараларында кеңири колдонууга өбөлгө 

түзгөн теориялык, укуктук жагдайларын изилдөөгө бел 

байлаган. 

Негизги сөздөр: ыкчам-издөө иштери, кылмыш иши, из-

дөө, маалымат, теория, практика, тергөөөөчү, объект. 

В данной статье автором всесторонне 

рассматриваются особенности теоретических и правовых 

определений оперативно-розыскных мероприятий, осуществ-

ляемых в оперативно-розыскной деятельности. 

Актуальность темы заключается в том, что в 

законодательстве как нашей страны, так и зарубежных 

стран до сих пор нет единого точного определения оператив-

но-розыскных мероприятий, которые необходимы для обосно-

вания деятельности работников оперативно-розыскной 

деятельности на практике. В свою очередь, в теории 

юриспруденции, тоже нет единого мнения. Многие ученые, 

авторы начных работ пытаются по своему толковать 

данное понятие. Теоретические данные необходимы для 

обоснования правовых определений, которые в дальнейшем 

будут регулировать действия оперативных работников, в 

целях обеспечения законности правоохранительной 

деятельности. Исходя из вышеуказанных положений, автор в 

разработке своей работы преследует конкретные цели, 

раскрытия смысла и понятия теоретических и правовых 

определений в целом, отдельных оперативно-розыскных меро-

приятий, в частности, входящих в список оперативно-

розыскной деятельности, для применения их в последующих 

теоретических и правовых исследованиях в сфере юриспру-

денции.  

Ключевые слова: оперативно-розыскная деятельность, 

уголовное дело, розыск, информация, теория, практика, сле-

дователь, объект. 

This article discusses the features of theoretical and legal 

definitions of operational investigative measures carried out in 

operational investigative activities. The relevance of the topic lies 

in the fact that in the legislation there are no precise definitions of 

operational investigative measures that are necessary to justify the 

activities of operational investigative activities, and in the theory 

of jurisprudence, many authors try to interpret this concept in their 

own way. Theoretical data are necessary to substantiate legal 

definitions that will further regulate the actions of operational 

workers in order to ensure the legality of law enforcement 

activities. In the development, the author pursued the goal of 

revealing the meaning and concept of individual operational 

investigative measures included in the list of operational 

investigative activities, for their application in subsequent 

theoretical and legal studies. 

Key words: operational investigative activity, criminal case, 

search, information, theory, practice, investigator, object. 

Ыкчам-издөө чаралары, укук коргоо кызматкер-

лери тарабынан, оор жана өзгөчө оор, ошондой эле, 

наркотикалык жана психотроптук заттарды айлан-

тууга байланыштуу болгон кылмыштардын бетин 

ачууда көп колдонушат. Кылмыштарды тергөө жана 

алардын бетин ачуу кылмыш топтордун максаттуу 

жана кээде билгичтик менен жасалган карама-кар-

шылыгындагы жигердүү шарттарда жүргүзүлөт. Ага 

байланыштуу, кылмыштарды жасаган кылмыш 

топтордун жасаган иштери жөнүндөгү ыкчам-издөө 

маалыматтарды топтоо, анализдөө жана текшерүү 

үчүн, ыкчам-издөөнүн мүмкүнчүлүктөрүн тиешелүү 

түрдө колдонуу тууралуу суроо жаралат.  

Ыкчам-издөө иш-чараларын атайын ыкчам бө-

лүмдөрдүн кызматкерлери гана өткөрүүгө укугу бар 

экендигин белгилеп кетүү зарыл – Кыргыз Республи-

касынын Ички иштер органдарынын, Улуттук кооп-

суздуктун мамлекттик кызматы, Кыргыз Республика-

сынын Бажы органдары, КР Тышкы чалгындоо кыз-

маты, Кыргыз Республикасына караштуу жазаларды 

аткаруу кызматы. Демек, укук коргоо органдарынын 

катардагы кызматкерлери ыкчам-издөө иш-чаралар-

ды жүргүзүүгө укугу жок болот. 

Жазык кылмыштардын белгилерине жараша, 

ыкчам-издөө иш-чараларын жүргүзүүнүн негиздери 

төмөндөгүчө:  

1. Козголгон жазык ишинин бар болушу (тер-

гөөчү, ыкчам-издөө иш-чараны жүргүзүү боюнча ык-

чам бөлүмгө тапшырма берет). 

2. Жазык кылмыш ишин козгоого маалымат-

тардын жетишсиздигинде, ыкчам-издөө ишмердигин 

аткарган органдарга белгилүү болуп калган, даярда-

лып же жасалып жаткан жана мурун жасалган кыл-

мыш иштер жөнүндөгү маалыматтар, ошондой эле, 

аларды даярдап жана жасап жаткан, мурун жасаган 

адамдар жөнүндөгү маалыматтар белгилүү болуп 

калса.  

3. Алгач тергөө органдарынан, тергөөдөн, сот-

тон же жазык жазасынан жашынып качып жүргөн, 

адамдар жөнүндөгү маалыматтардын ыкчам-издөө 

ишмердигин аткарып жаткан органдарга белгилүү 

болуп калган маалыматтар (ыкчам-издөө чаралары 

жазык куугунтуктоодон жана жазадан жашынып 

жүргөн адамды аныктоо максатында жүргүзүлөт). 

Ыкчам-издөө иш-чараларын жүргүзүүнү даяр-

доо жана аны аткаруу боюнча чечим кабыл алуу, 

ыкчам-тактикалык кырдаалды анализдөөдөн башта-

лат, аны жүргүзүп жаткан учурда келип түшкөн 

маалымат каралат [1]. 

Мыйзамда ыкчам-издөө ишмердигин аткарууда-

гы жүргүзүлгөн ыкчам-издөө иш-чараларынын маз-

муну ачылган эмес, алардын тизмеси жана аты гана 

аталган. Ага байланыштуу, юридикалык адабиятта 

ыкчам-издөө иш-чараларынын ар түрдүү аныктама-

лары сунушталган.  

Мисалы, А.Б. Чечетин, ыкчам-издөө иш-чарала-

ры, бул, белгилүү бир тактикалык маселелерди 

чечүүгө багытталган, өз-ара байланышкан 

тутумдардан иш-аракеттерден турган, структуралык 

ыкчам-издөө ишкердигин түзүүчү элемент деп 

эсептейт [2]. 

Башка авторлор – ыкчам-издөө чараларын, мый-

замда белгиленген негиздерге жана талаптарга жара-

ша, белгилүү бир кылмыш ишинин, ыкчам эсепке 

алуунун же алгач маалыматтар боюнча изилдөөнүн 

предметине кирген ыкчам-издөө маалыматтарды, 

ыйгарым укугу бар кызматкерлер тарабынан жүргү-

зүлгөн аныктоо иш-аракеттери, жана кылмыштуу-

лукка каршы күрөшүү, жарандардын, жамааттардын 

жана коомдун укуктарын коргоо максатында атка-

рылган чаралар деп түшүнүшөт [3]. 

Ыкчам-издөө чараларын, А.Ю. Шумилов, Ык-

чам-издөө ишмердиги жөнүндөгү мыйзамда белги-

ленгендей, ыкчам-издөө иштерин жүргүзүп жаткан 

субъектисинин жүрүм-турум актысы (ыкчам кызмат-

кер, агент ж.б.), жана анын маңызы, ыкчам издөө иш-

мердигинин максаттарына жетүү үчүн керек болгон 

маалыматтарды алуу болуп саналат деп аныктайт [4] 

Кылмыштарды тергөө жана алардын бетин ачуу 

практикасы, криминалистикалык мааниге ээ болгон 

алуу жана документтештирүү максатында ыкчам-

издөө чараларынын катарындагы үч категория көп 

кездешкенди жөнүндө айтат [5]. 

Ыкчам-издөө иш-чараларынын биринчи катего-

риясы ыкчам кызматкерлер менен өз алдынча, ыкчам 

аппараттын жана соттун санкциясы талаптанбай өт-

көрүлөт, анткени алар жарандардын конституциялык 

укуктарын бузбайт. Алардын катарына сурамжылоо, 

маалымат чогултуу, адамды салыштырып изилдөө, 

байкоо жүргүзүү (турак жайга кирбестен туруп).  

Ыкчам-издөө иш-чараларынын экинчи катего-

риясы ыкчам-издөө ишмердигин жүргүзүп жаткан 

органдын башчысы тарабынан бекитилген 

токтомдун негизинде өткөрүлөт. Алардын катарына 

төмөнкүлөр кирет: ыкчам киргизүү, ыкчам 

эксперимент, бөлмөлөрдү, имараттарды, 

курулмаларды, жер тилкелерин жана транспорт 

каражаттарын изилдөө. 

Үчүнчү категориядагы ыкчам-издөө чаралары 

тиешелүү санкция берилгенден кийин өткөрүлөт, б.а. 

токтом ыкчам аппаратынын башчысы тарабынан бе-

китилгенде жана сот тарабынан чечим чыгарылган-

да, анткени, алар, адамдын жана жарандын конститу-

циялык укуктарын чектейт. Алардын арасына төмөн-

күлөр кирет: турак-жайды карап чыгуу, почталык, 

телеграфтык жана башка кат алмашууларды 

контролдоо, телефондук сүйлөшүүлөрдү угуу, 

байланыштык техникалык түтүктөрдөн маалымат 

алуу.  

«Сурамжылоо» ыкчам-издөө иш-чарасы катары, 

болгон, жасалып жаткан жана даярдалып жаткан 

кылмыштар жөнүндө маалыматтарды алуу макса-

тында ыкчам кызматкердин башка жактар менен 

болгон байланышын түшүндүрөт. Андан сырткары, 

жазык ишин козгоого жетиштүү болгон далилдердин 

каякта экени жөнүндө маалыматтар чогултулат. Ал 

учурда, ыкчам кызматкер, мыйзамга жараша, 

конспирация максатында айтылган ыкчам-издөө 

чараларын, өзүнүн атын жана максатын жашырып 

башка бирөөнүн ысымын колдонуп жүргүзсө болот. 

«Сурамжылоо» ыкчам-издөө чарасынын натыйжала-

рын жана алардын техника каражаттарына фикса-

цияланган маалыматтарын, кийинкиде жазык иши 

боюнча далил катары колдонууга мүмкүн эмес, 

анткени, аны жүргүзүү учурунда жарандын квалифи-

кациялык юридикалык жардам алуу укугу 

сакталбайт (адвокаттын катышуусу).  

«Маалымат чогултуу» түрүндөгү ыкчам-издөө 

иш-чаралары сурамжылоого окшош болот, себеби, 

анда да мамлекеттик ишканалардан жана уюмдардан 

маалымат топтоо чарасы жүргүзүлөт, жана мыйзамга 

жараша ага атайын уруксат керектелбейт.  

Ыкчам-издөө иш-чараларынын катарында «са-

лыштырып изилдөө үчүн үлгүлөрдү топтоо» да жүр-

гүзүлөт, ал, үлгүлөрдү изилдөө жана салыштырып 

изилдөө үчүн аларды алууну көздөйт. Үлгүлөр ката-

ры, кызыктырган адамдын кол манжаларынын изде-

ри, анын биологиялык издери (каны, шилекейи, чач-

тары, ж.б.), ал эми баңгизаттарга байланыштуу кыл-

мыштарда адамдын тырнактары жана колун жууган 

суу саркындылары алынат. Алар ачык жана жашы-

руун түрдө алынышы мүмкүн.  

Бул учурда да, үлгүлөр мыйзамда каралган 

атайын шарттар сакталып ачык алынып, эксперттик 

изилдөөдөн өткөндө гана далил катары колдонулушу 

мүмкүн.  

«Текшерме сатып алуу» ыкчам-издөө чарасын 

өткөрүүнүн максаты, каралып жаткан адамдан 

жарандык жүгүртүмгө тыйуу салынган буюмдарды 

жана заттарды сатып алууга ыкчам бөлүмдөрдүн 

кызматкерлерине шарт түзүү, алардын катарына 

баңгизат каражаттары же психотроптук заттар, 

күчтүү таасир этүүчү же уулуу заттар, куралдар, 

программалык камсыздоолор ж.б. кирет.  

«Текшерме сатып алуу» ыкчам-издөө чарасын өт-

көрүү үчүн, ыкчам бөлүмдөрүнүн, текшерүүгө алын-

ган адам жасалып жана даярдалып жаткан кылмыш-

тарга тиешеси бар экендиги тууралуу негизделген 

маалыматтар бар болгон учурда гана өткөрүүгө урук-

сат берилерин белгилеп кетүү зарыл.  

Айтылган ыкчам-издөө иш-чарасын өткөрүү 

ыкчам-издөө иш-чараларын жүргүзүп жаткан орган-

дын башчысынын же анын орун басарынын токтому-

нун негизинде ишке ашырылат. Бул шарт милдеттүү 

түрдө сакталышы керек, себеби, андай токтомдун 

жок болушунда ал иш-чаралардын натыйжаларын 

далилдөөдө колдонууга мүмкүн эмес.  

«Байкоо» ыкчам-издөө чарасын өткөрүүдө, 

каралып жаткан адамдын бардык кыймылы, жасаган 

иш-аракеттери толук документтештирилип, орун 

которуулары, башка адамдар менен жолугушуулары 

көзөмөлгө алынат. Байкоо жүргүзүүдө, 

кызматкерлерге, иш-аракеттерди фиксациялоочу 

техникалык каражаттарды колдонууга уруксат 

берилет жана ал фиксациянын натыйжалары жазык 

иши боюнча далил катары колдонулса болот. Ыкчам 

кызматкерлерге, мындай амалдарды жүргүзүү үчүн, 

башкаруучулар тарабынан санкцияларды же соттун 

уруксатын алуу талабы коюлбайт.  

Бөлмөлөрдү, имараттарды, курулмаларды, жер 

тилкелерди жана унаа каражаттарын текшерүү ык-

чам-издөө иш-чаралары, кылмыштарды жасаган же 

жасап жаткан кылмышкерлердин бетин ачууга зарыл 

болгон маалыматтарды жана кылмыштын издерин 

документтештирүү максатында, ал объекттерди 

кароону жүргүзүүнү көздөйт.  

Көпчүлүк учурда айтылган ыкчам-издөө чарасы 

ачык өткөрүлөт, анын жүрүшүндө баңгизат каражат-

тары жана психотроптук заттар, куралдар, же далил-

дик мааниге ээ болгон буюмдар жана документтер 

алынып коюлат.  

Жашоо жайы болуп саналбаган бөлмөлөрдү, има-

раттарды, курулмаларды, жер тилкелерин жана унаа 

каражаттарын текшерүүдө, берилген ыкчам-издөө 

иш-чарасын өткөрүү үчүн токтомдун кереги жок бо-

лот. Ал эми, ыкчам-издөө ишмердигинин алкагында 

жасалган жашоо жайын текшерүү ыкчам-издөө чара-

сын өткөрүү үчүн, милдеттүү түрдө соттун токтому 

болушу зарыл.  

Алып коюуну жүрүгүзүп жаткан кызматкер та-

рабынан алынган документтердин көчүрмөлөрү 

жасалат жана ал тарабынан тастыкталат, андан 

кийин анын ээсине берилип, ал тууралуу протоколдо 

жазылышы керек. Алынган маалыматтын 

көчүрмөсүн камтыган электрондук маалыматтарды 

алып жүрүүчүлөр, ал алынган адамга, же ал 

электрондук маалыматтарды алып жүрүүчүлөрдүн 

мыйзамдык ээсине өткөрүлүп берилет, ал тууралуу 

протоколдо белги жасалышы керек.  

«Телефондук сүйлөшүүлөрдү тыңшоо» аттуу 

ыкчам-издөө иш-чаралары, текшерилип жаткан 

адамдын кылмыштарды жасоого тиешеси бар 

экендиги тууралуу маалыматтар бар болгон учурда, 

анда анын телефондук сүйлөшүүлөрүн тыңшоо жана 

жазуу түрүндө жүргүзүлөт. Ал иш-чаралары, ыкчам-

издөө ишкердигин жүргүзүп жаткан органдардын 

техникалык бөлүмдөрү тарабынан аткарылат жана 

аны жүргүзүүгө соттун атайын чечимин талап кылат. 

Телефондук сүйлөшүүлөрдү тыңшоо ыкчам-издөө 

иш-чарасы, оор жана өзгөчө оор кылмыштар 

тууралуу маалыматы бар адамдарга тиешелүү жүргү-

зүлүшү мүмкүн. Алардын натыйжалары, тактап 

айтканда, сүйлөшүүлөрдөгү маанилүү малыматты 

камтыган үн жазмалар жана электрондук маалымат 

алып жүрүүчүлөр протоколго тиркелет.  

 «Байланыштын техникалык каналдарынан маа-

лымат алуу» аттуу ыкчам-издөө чарасынын максаты, 

электрдик байланыш, компьютердик жана башка 

түйүндөрдөн, атайын техникалык каражаттарынын 

жардамы менен контролдоо, атайын түйүндөрдү 

колдонуу жолу менен жашыруун түрдө маалымат 

алуу болуп саналат. Айтылган ыкчам-издөө чарасы, 

аны өткөрүүгө уруксат берүүчү соттун чечиминин 

негизинде жүргүзүлөт. Адатынча, бул иш аракеттер 

байланыш түйүндөрүнө аппараттык, программалык 

каражаттарды киргизүү, маалыматтарды кармап ка-

луу ж.б. жолдор менен жасалат.  

«Ыкчам киргизүү» ыкчам-издөө иш-чараларын 

ишке ашыруу, ыкчам кызматкерлерди же алар менен 

конфиденциалдык негизде биргеликте иштеген адам-

дарды, кылмыштарды даярдаган, жасап жаткан жана 

алгач жасаган адамдардын чөйрөсүнө киргизүү жолу 

менен, ал кылмышкерлер жөнүндө ыкчам мааниге ээ 

болгон маалыматтарды жашыруун түрдө алууну көз-

дөйт. Уюшкан кылмыш топтордун жасаган кылмыш 

иштеринин бетин ачуу үчүн, ыкчам киргизүү чарасы 

көп убакытка созулушу мүмкүн.  

Кылмыш топторуна киргизилген адамдар, кыз-

маттык милдетин аткарып жаткандыгына байланыш-

туу, кылмыш иштерин жасап жаткандыгын окшош-

турганга жана укугу корголгон башка жактарга айла-

сыздан зыян келтирүүсүнө мыйзам тарабынан урук-

сат берилет.  

Жогоруда айтылган иш-чара ыкчам-издөө иш-

чараларын аткарган органдын башчысы же анын 

орун басары тарабынан бекитилген токтомдун 

негизинде өндүрүлөт, жана ага соттун чечими 

талаптанбайт.  

«Компьютердик маалыматты алуу» ыкчам-

издөө иш-чарасы, техникалык көз караштагы татаал 

аракеттердин топтому болуп саналат, анткени, анын 

жүрүшүндө, компьютерлерден, аны колдонуучулар 

жөнүндөгү жеке маалыматтар алынат. Кийинкиде, 

алар, факт түрүндө, даярдалып, жасалып жаткан 

жана алгач жасалган кылмыштардын бетин ачууда 

жана тергөөдө колдонууга мүмкүнчүлүк түзөт. 

Компьютердик маалыматтарды алуунун булактары 

болуп, санариптик байланыш каражаттары, мобил-

дик түзүлмөлөр, ыкчам кызыкчылыгы бар маа-

лыматтарды сактаган компьютердик маалыматты 

алып жүрүүчүлөр, GPS-трекерлер, криминалдык тү-

зүмдөрдүн сайттары, жабык форумдар, криминалдык 

багыттагы чаттар, ICQ, Skype, WhatsApp, Viber, 

Telegram сымал, компьютерлердин үндүк жана видео 

байланышын камсыздоочу түйүндүк сервистер 

саналат. 

Бул ыкчам-издөө иш чарлары, аны өткөрүүгө 

соттун токтому менен негизделген уруксатында өт-

көрүлөт. Ал үчүн, ал иштерди тастыктоочу, б.а. 

адамга, коомго коркунуч жараткан, мамлекеттик, 

аскердик, экономикалык, маалыматтык же экология-

лык коопсуздукка коркунуч жараткан даярдалып, 

жасалып жаткан, алгач жасалган кылмыштар жана 

аларды жасаган адамдар жөнүндө маалыматтардын 

болушу абзел.  

